
Somos libres, seámoslo siempre

que faltemos al voto solemne
que la Patria al Eterno elevó.

3

Nia

Nia ganiantatsirira
nia agetatsirira parikotipage

maganiro ikogakoigimpi ashi intimaigakeniri,
kañorira pankirintsipage, matsigenkaegi 

aikiro piratsipage.

Poreatsiri

Poreatsiri pontsirenkaenkataka tsitekyamani
poreatsiri pontenenkiro magatiro kipatsiku

poreatsiri pamutakero pogirakirora okitsokipage,
poreatsiri pamampiakena tsamairintsiku,

pikamantana ashi nompigaera pankotsiku.

ITEM 54 INT POESIA 2DO PRIM MATSIGENKA.indd   4ITEM 54 INT POESIA 2DO PRIM MATSIGENKA.indd   4 25/07/2023   17:07:5225/07/2023   17:07:52



5

Otyomiani pankotsi

Okametivageti otyomiati pankotsi,
nonintakempi tovaiti,

ariotari itimaigiri apaegi.
Nonakerika samani

nokagaityo nompigaera viroku kametiri pankotsi.

Ina

Ogari ina, 
onti paniro tsinane ogametirekatyo,

onti tavagetatsirira.
 Vinti pairorira pitanta aikiro pogishineana

irorotari nonintantakempirira ina.

Noshintipoare

Noshintipoare, vinti notsipatarira
vinti notentarira  nomagempitira oaku

noshintipoare vinti notsipatarira
pamampiana nokogirira shima oaku

Pamutakotana namanakera sekatsi novankoku
noshintipoare vinti notsipatarira.

Shima

Maganiro, ikogagani shima   
ikogagevageti yogakarira matsigenka

maganiro yogaigari shima
poshiniri ivatsa oakunirira

akogaigiri  shima maganiro 
isekasano timaigatsirira ivankoku matsigenka.

Ivenkiki

Vinti pankirintsi gaveatsirira pavisaenkatira,                        
maganiro  yaventaigimpi ashi povegaerira,
ogari pagaveane tera ogotenkani ovunaro,

povegiri ananekiegi intiri antariniegi.
Ogari mantsigarintsipage opinkaigimpi,

Pogishigantakarotari pagaveane.

	 Sekatsi

Sekatsi shivokatsirira tsamairintsiku, 
amutakotakempi kipatsi, poreatsiri ontiri nia.

Sekatsi shivokatsirira tsamairintsiku 
virotari isekaiga notimaigira.

Isomankantaigimpi poshiniri ivatsapage
aikiro pipanaro  ovuroki noviikakemparira.

	 Nokiantapinitari

Noshineventakaro noatakera nokiantarira. 
Nogotakeni nontentakemparira  notsipaigarira. 

Gotagantatsiria ishinevagetakatyo 
yogotagakenara

nontsirinkakera, nomatikakera aikiro 
nomagempitakera.

Noshineventakaro noatakera nokiantarira. 
Ontitari apitene novanko  

gotagantaigatsirira aikiro notsipaigarira
noshinevageegakatyo nokiantaigariraku.

Ampei

Inchatoaniki ashi ampei.
Pishivoki  tsamairintsiku

pipakenaro pimai 
kutamampoma kañomataka sharaka. 

Ovetsikunkanira mampetsa.
Ontiri kametiri manchakintsi.

Katsari

Ikametivageti katsari
anta inchatoshiku. 

Ikametivageti katsari,
Imorinteku.

Ikametivageti katsari
kitepankima katsari. 

Tsavegetatsirira kametiripage.

	 Ina

Nonintakempi ina
ontitari pigutagiterite,

Nokogake pishinetakempara
pimatikakera, aikiro pimpirantakera.

Ontitari pigutagiterite,
Ina nashintakarira.

	 Inkani

Inkani timatsirira menkoriku. 
Inakera, Tasorintsi,

taina shintsi pogaasetakerora kipatsi
ompote impankiigakeni pankintsipage

aikiro nonkaatakeni. 

Tsonkiri

Oporenkanaira otegapage
paniro viro tsonkiri

pitsotegatavakero otega. 
Pamanakero oenkagira otegapage

pitivarokanakerora. 
Pikenanakera parakera.
Tsonkiri notasanotarira.

Kashiri

Kashiri, kashirikicho
pitsivogetiro sagiteniku apavatsaakara,

yamampiagimpi igeegi impokiro.
Pamampiana kigonkiro osariapaakara kutagiteri.

Pimaganai, pogiavaenara onchapinienkatanaera.

Pankirintsipage vegantatsirira

Virotari pankirintsi vegantatsirira.
Yovetsikakempi Tasorintsi,
pisentaigiri matsigenkaegi

ganiri imantsigaigi 
pankirintsi vegantatsirira

itasonkakempira iserepito,
Virotari pankirintsi vegantatsirira.
Yanienkatakerora suretsipage. 
Pagamakotakerira matsigenka.

Manchakintsi

Ovetsikakempi tsinane,
Agakero mampetsa,

Pitikakogetiri antarini intiri ananekiegi
ashi katsinkari ontiri katsirinkagiteri,

pitsipatakari iketyoriniegi
maika omirinka nontsipatakempi

nontimagantsitakera.

Matsairintsi

Matsairintsi, matsairintsi
Shintsiri surari irirotari manakempi,
Ineakagantakara yagaveakerira

matsairintsi, matsairintsi
yovetsikantaigakempi ivanki

 kametisamagetatsirira.
Oneakagakenkanira okametigitetakera.

Matsairintsi matsairintsi,
Intagani manakempi shintsitatsirira.

Aroni ( atatao)

Aroni, aroni, aroni.
Itimi, itimi, samani
aroni, aroni, aroni,
tsavetiririra shintori.

Atava ityomiani 

Atava ityomiani.
Ikantanakera kio, kio, kio,

Itaseganakera ontiri ikatsinkatakera.
 Iriniro opaigakeri shinki

ganiri itasegaigi ganiri ikatsinkaigi.

Chakopipi

Chakopi, chakopi, maranke
oporenkanake chakopi ,

chakopi, chakopi,  maranke
pisentiro chakopi,

chakopi, chakopi,  maranke
pikentantaro chakopi.

Yotoni

Yotoni, yotoni, yotoni.
Ishonkashonkata itishitaku. 

Ishonkashonkata ikamagutanakera.
Yotoni, yotoni, yotoni,

yarapanuti iatakera katonko.
Yarapanuti iatakera kamatikya.

Akotsi

Nakoegi nakoegi.
Tyara pinake,
Aka nonake,

Katsavakotena katsavakotena, 
Ataana, ataana.

Pempero

Pempero kametityo  pari,
pitsotegatiro otegapage

pikañotakari tsonkiri
pitsotegatirora otegapage.

Apa ontiri ina

Ina intiri apa.
Ishinevageigaka.

Ina intiri apa,
Ishinevageigaka,

Notimaigakera kameti pankotsiku,
Notentaigakarira apa ontiri ina.

Ananekiegi

Ananekiegi tsamepage, 
ananekiegi tsamepage, 

tsame ashiakoigaerora  sekatsishi
tekyara omparige inkani

nero aka nero anta,
nero aka nero anta.

Nomatikakera ashi ina

Nonintakempi tovaiti ina. 
Pishinevagetaka pitentakarira pitomiegi.
Pishinevagetaka pitentakarira pitomiegi.

pisentakari pitomiegi.
Viro ina pikametivageti.
Viro ina pikametivageti.

Oga ina tera onkisante
Ina  otasanovagetakena

Ina  otavagetakena.
Ina  otavagetakena.
Pineaigiri pitomiegi
Ogari ina otakena

Oga ina otavagetakena.
Oga ina otavagetakena.

Irashi apa

Notakempi apa
pitentana pinkenavagetira.

Pogotagakena noshimaatera, nonintakempi apa
pogametakena  nompankitakera 

pitakena tovaiti apa.

Tsame ankenavagetera apa,
tsame ashimaatakera apa,
tsame apankitakera apa,

tsame amagempitakera apa.

Tsonkiri

Tsonkiri, tsonkiri, tsonkiri, 
Ityomiani tsonkiri.

Tsonkiri, tsonkiri , tsonkiri.
Inkametisamavagete tsonkiri.

Tsonkiri, tsonkiri, tsonkiri.
Itsotegatiro otega, tsonkiri.

Tsonkiri, tsonkiri, tsonkiri.
Pinkatintyokivagete tsonkiri.

Tsipana

Tsiipana, tsiipana, tsiipana, 
kaniapanari tsipana,

tsipana, tsipana, tsipana, 
povosatiro noseka, tsipana,

tsipana, tsipana, tsipana, 
poganiiro inchato, tsipana.

Osheto

Paniro osheto ichorontaka
oshikantaku inchatoku.

Ineakera okametitimotakerira,
Iatake inkaemerira pashini osheto.

Piteni osheto ichorontaka
oshikantaku inchatoku.

Ineakera okametitimotakerira, 
Iatake inkaemerira pashini osheto.

Mavani osheto ichorontaka
oshikantaku inchatoku.

Ineakera okametitimotakerira,
Iatake inkaemerira pashini osheto.

Nagetankitsirira
onampinaku

Akotsipage enoku
tsame saviku. 

Maganiroegi katonko,
Maganiroegi kamatikya,

Nakosanorira,
Nampate.

Pantyo ityomiani

Maganiro pantyoegi iaigake iramajaigakera
 ityomiasanorira, tera inkoge iramaatakera.

Iriniro okogavetaka onkisakerira.
Ityomiani pantyo ontityo iraganaka.

Notsitite

Aiño notsite itasanotakena 
itavagetakena, itavagetakena

aiño notsitite ikovintsavageti
ikovintsavageti ikovintsavageti.

Yagageti manirooooooo.

Chompita

Aiño chompita.
Aiño chompita.

Tera iragavee iranuitakera.
Tera iragavee iranuitakera.

Tera ontime.
Tera ontime.

Patiro igiti savitirira.
Patiro igiti savitirira.

Okitsokipage

Okitsoki oshivoki  pankirintsi.
Pankirintsi otimi otega.
Otega otimi okitsoki.

Agatanaa okamanai.

Okitsoki okitsoki
Shivo, shivoke okitsoki.
Shivo, shivoke okitsoki. 

ITEM 54 INT POESIA 2DO PRIM MATSIGENKA.indd   46ITEM 54 INT POESIA 2DO PRIM MATSIGENKA.indd   46 25/07/2023   17:08:1325/07/2023   17:08:13



47

ITEM 54 INT POESIA 2DO PRIM MATSIGENKA.indd   47ITEM 54 INT POESIA 2DO PRIM MATSIGENKA.indd   47 25/07/2023   17:08:1525/07/2023   17:08:15



48

Timatsirira nogitoku

Novoroku aityo noki.
Ashi noneakera, ashi noneakera.

Novoroku aityo nogirimashi.
Ashi nanienkatakera, ashi nanienkatakera,

Novoroku aityo novagante,
Ashi nosekatantemparira, Ashi nosekatantemparira

Novoroku aityo nogempita
Ashi nomkemantakemparira, Ashi 

nomkemantakemparira.

Masero

Matseke, matseke, matseke masero,
Tsame ogametirekatyo  pivanko.
Tsame ogametirekatyo  pivanko. 

Pogakemparira pempero
Pogakemparira shikiri.
Pogakemparira shikiri.

Ogari otyomiani masero otimi oaku
Ogari otyomiani masero omagempiatiro nia.
Ogari otyomiani masero omagempiatiro nia.

Pogakemparira pempero
Pogakemparira shikiri.
Pogakemparira shikiri.

Otegapage

Yovetsikakempi Tasorintsi 
yovetsikagetakerira okametivageti,

pamiro shinetagantsi pankotsiku
piporenkanakera ishinevageiganaa

tsonkiripage, intiri pemperopage
pamampianakeri matsigenka inkamakera

pamanpianakeri iavagetakera meshianiriku.

Pankirintsipage

Pankirintsi kametiri, pankirintsi kametiri
pitimageti tsamairintsiku.

otimakera sekatsi ashi pankotsiku,
Otimakera pocharikipage irashi notomiegi

Pankirintsi kametiri, pankirintsi kametiri.
Timatsirira inkenishiku.

Otimakera kametiri inchatoshipage 
irashi  mantsigatankintsirira.

Pankirintsi kametiri, pankirintsi kametiri,
Timatsirira inkenishiku.

Otimakera inchatoshipage ashi
okovintsataganira ontiri oshimaataganira.

40

El 22 de julio de 2002, los representantes de las or-

ganizaciones políticas, religiosas, del Gobierno y de 

la sociedad civil firmaron el compromiso de trabajar, 

todos, para conseguir el bienestar y desarrollo del 

país. Este compromiso es el Acuerdo Nacional. 

El Acuerdo persigue cuatro objetivos funda- men-

tales. Para alcanzarlos, todos los peruanos de 

buena voluntad tenemos, desde el lugar que ocu-

pemos o el rol que desempeñemos, el deber y la 

responsabilidad de decidir, ejecutar, vigilar o de-

fender los compromisos asumidos. Estos son tan 

importantes que serán respetados como políticas 

permanentes para el futuro. 

Por esta razón, como niños, niñas, adolescentes 

o adultos, ya sea como estudiantes o trabajado-

res, debemos promover y fortalecer acciones que 

garanticen el cumplimiento de esos cuatro objeti-

vos que son los siguientes:

1. Democracia y Estado de Derecho
La justicia, la paz y el desarrollo que necesitamos 

los peruanos sólo se pueden dar si conseguimos 

una verdadera democracia. El compromiso del 

Acuerdo Nacional es garantizar una sociedad en 

la que los derechos son respetados y los ciuda-

danos viven seguros y expresan con libertad sus 

opiniones a partir del diálogo abierto y enriquece-

dor; decidiendo lo mejor para el país.

2. Equidad y Justicia Social
Para poder construir nuestra democracia, es ne-

cesario que cada una de las personas que con-

formamos esta sociedad, nos sintamos parte de 

ella. Con este fin, el Acuerdo promoverá el acce-

so a las oportunidades económicas, sociales, cul-

turales y políticas. Todos los peruanos tenemos 

derecho a un empleo digno, a una educación de 

calidad, a una salud integral, a un lugar para vivir. 

Así, alcanzaremos el desarrollo pleno.

3. Competitividad del País
Para afianzar la economía, el Acuerdo se com-

promete a fomentar el espíritu de competi-

tividad en las empresas, es decir, mejorar la 

calidad de los productos y servicios, asegurar 

el acceso a la formalización de las pequeñas 

empresas y sumar esfuerzos para fomentar la 

colocación de nuestros productos en los mer-

cados internacionales.

4. Estado Eficiente, Transparente y Descen-
tralizado
Es de vital importancia que el Estado cumpla con 

sus obligaciones de manera eficiente y transpa-

rente para ponerse al servicio de todos los pe-

ruanos. El Acuerdo se compromete a modernizar 

la administración pública, desarrollar instrumen-

tos que eliminen la corrupción o     el uso indebi-

do del poder. Asimismo, descentralizar el poder 

y la economía para asegurar que el Estado sirva 

a todos los peruanos sin excepción. Mediante el 

Acuerdo Nacional nos comprometemos a desa-

rrollar maneras de controlar el cumplimiento de 

estas políticas de Estado, a brindar apoyo y di-

fundir constantemente sus acciones a la socie-

dad en general.

PERÚ Ministerio
de Educación

Primaria

Colección de poesías y canciones - 2°

El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

“DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA”

CORO

Somos libres, seámoslo siempre
y antes niegue sus luces el Sol,
que faltemos al voto solemne
que la Patria al Eterno elevó.

HIMNO NACIONAL ESCUDO NACIONALBANDERA NACIONAL

SÍMBOLOS DE LA PATRIA

Declaración Universal de los Derechos Humanos

